
Tshimatshi-tutakaun kie ma tshuapamau auen e matshi-tutuakanit, anite e tshimutinanut kie ma kutak aishinakuak matshi-
tutamun? Tshinishtuapamau a kie ma tshikanish a ne ka matshi-tutuakanit?

Takuan a eshi-matenitamin katshi ne matshi-tutakauin? Auen katshi matshi-tutuakaniti, auen ka uapatshet, peikuan auen
pessish auennua ka taniti anite etat kie ma uikanisha, eukuannu umenu eshi-nataukut :

= uiat auen (ueshikuiakanit, eka ka minukuamut, eka

e shapishit, iakuikut umitshim, kie kutakanu tshekuannu)

= umitunenitshikanit (utsheshtiapiu, shetshishu, apu shut-
shenimut, tshishuapu, shetshishiumatshiu, kie kutakanu

tshekuannu)

= uashka auennua ka taniti (tshipautishu, shetshishu
tshetshi papamutet, animipannu uitshit, kie kutakanu
tshekuannu)

= shuniat (niashipanniti ukanieun, iatapinannut, uetinaki
natukuna).

Tshetshi eka shetshishin : eukuannu nenu auen etamatshiut kie anite utshipannu nenu e aieshkushiuinikut «post-traumatique»

eshinikatenit, katshi matshi-tutuakanit.

CAVAC eshi-tapishinit

Mashinaikanitshuapa ka uitshiakaniht

ka matshi-tutuakaniht, anitshenat CAVAC
eshi-uinakaniht, tauat anite tshetshi
uauitshitakut tshetshi shakutaiek" ne
eshpanikuiek' ka matshi-tutakauiek" anite
e tshitapatakanit auen uiat, umitunenitshikanit, uashka
auennua ka taniti, iapit tshetshi uitshikuiek® tshe ishi-
natuapatamek® uauitshitun ka ut ushikuiakanit auen katshi
matshi-tutuakanit.

CAVAC eshi-tapishinit katshitaim* Uepishtikueianu
eshpishanit. Peik® e uitakanit ne CAVAC, eukuan
mashinaikanitshuap mamu tshetshi apashtakanit kie tipan
eshinakuannit utatusseun tshe ishi-uitshiat ishkueua,
napeua, tan ua itatupipuneshiniti, ka matshi-tutuakanniti kie
ka uapatsheniti metshi-tutuakanniti auennua, uikanisha,
tshetshi ne ka matshi-tutak uinakanit kie eka uinakanit,
nakanakanit, nashauakanit kie ma pitshishtauakanit.

Ka ishi-tshishkutamuakanit
tshetshi uauitshitak”

CAVAC kupanieshat eukuanat ka
minu-nishtuapatahk utatusseunnuau

tshe ishi-natuapamaht auennua, ne anu e
uitakanit eshinakuak atusseun anite uaui-
tshitunit, mitunenitshikanit kie matshi-
tutamun e tshitapatakanit. Tshika ishi-tutamuat utatusseun-
nuau tshetshi ut minikauiek" atusseuakana tshe uitshikuiek®
tshetshi ut uipat minu-akutshiniek".

Ushkat eshinakuannit utatusseunnuau, apu
tshishikashunanut kie namaieu anite ka mishituepanitakanit
aimun.

Atusseuakana tshetshi...

Mashinaikanitshuapa ka uauitshiakaniht ka matshi-tutuakaniht,
CAVAC ka ishinikatakaniht, mitshetuait ishi-uauitshiueuat,
eukuannua umenua ushkat ka uitakaniti:

ne ka ishinikatet «post-traumatique» mak tshetshi uauitshi-

akanit utinniunit, mamu ka tananut kie kaueueshtakannit, eukuan

tshetshi tshissenimakanit tan ua ishi-uitshikushit kie auennua tshe
natuapamat tshetshi uitshikut. Tshi ma kassinu ishi-natu-
tshissenimakanit, minuat tshe natshishkuakanit tshetshi ut
atshupanitakannit nenu eshi-mamashikut ka ma tshi tutu-
akanit kie tshetshi ut shaputuepannit utinniun;

uauitamuakanit utipenitamun eshinakuannit kie tanite tshe
itishimut katshi matshi-tutuakanit, miam e uitakannit katikatip
tshe ishi-pimutet anite kaueueshtakannit, tshe ishi-natuapatak
uauitshitunnu anite nenu ut ka matshi-tutuakanit, INFOVAC-Plus
tshe uitshikut, kie tshetshi natuapatak uauitshitunnu nenu
eshinakuannit tshetshi katshitinak;

netuapatak eshinakuannit tshetshi ishi-uauitshiakanit miam tshe
ishi-shakassinitat mashinaikanuiana kie tshetshi ut ishpitenitak
eshi-natuenitamuakanit anite umashinaikanuianimit;

uitamuakanit ne ka matshi-tutuakanit tanite tshe itutet tshetshi
uitshiakanit miam kaueueshtakannit, akushiutshuapit, mamu ka
tanannut kie muk* anite eshinakuannit kamamuitunannut ka uaui-
tshianiti auennua tshetshi ut uitshikut nenu animiunnu tshe ui
shakutat;

pami-uitsheuakanit ne kamatshi-tutuakanit miam ituteti anite
akushiutshuapit kie anite nenua mamuituna ka uitshianiti auennua,
iapit ituteti anite kaueueshtakannit kie tshe ishpish umenu
atushkatenit umashinaikan.



